Автор туралы ақпарат: 
[image: C:\Users\Админ\Desktop\Camera\20160317_091319.jpg]Сагатбекова Акерке Кыдырмолдиевна –жоғары білімді, магистр дәрежесі бар, «Үздік жас педагог-2018» медаль иегері, екінші санатты биология пәні мұғалімі. Еңбек өтілі – 4 жыл.
 Биология пәні бойынша «Оқушылардың өз бетінше жұмыс істеу қабілетін оқытудың жаңа технологиялары арқылы қалыптастыру»  өзекті тақырыбымен жұмыс жасап келемін.  Үштілділікті арттыру мақсатындағы жобалар аясында биология пәнінен ағылшын тілінде сабақ беремін. 
Биология  пәні мұғалімі болумен қатар 11 «Б»-сынып жетекшісі ретінде бала тәрбиесіне тікелей араласып келемін. Мен, сынып жетекші, алдымда отырған жас жеткіншектерден ертеңгі күні білімді, адамгершілігі мол, қоғамымызды өркендетуге қабілеті мен қарымы жететін азамат, жеке тұлға тәрбиелеу үшін, оларды өз бетімен білім алуға, терең ойлап, ойын дұрыс жеткізе білуге үйретудемін. Өз іс-тәжірибеммен кез-келген ортада ашық пікір алмаса отыра диалогқа түсе білетін, өз ісімнің маманымын. Осы уақытқа дейін жеткен жетістіктерім және атқарылған жұмыстар тізбесі Қосымша 1-де көрсетілген. 
Байланыс деректерім: ұ.т.: 87789063596, жеке парақшам, https://agerke89.wixsite.com/mysite, жалпы көрінісі Қосымша 2-де көрсетілген.

Мемлекеттің болашақта әрі қарай дамуы мен гүлденуі тікелей жастарға байланысты болатындықтан, қоғамның белсенді буыны, елдің ертеңі жастардың тәрбиесіне баса көңіл аударуды уақыт талап етуде.
Республикамызда әрбір екінші адам – 29 жасқа толмаған жастар, сондықтан 1999 жылдың 28 тамызында Қазақстан Республикасының тұңғыш Президенті Н.Ә. Назарбаевтың өкімімен мемлекеттік жастар саясаты тұжырымдамасының бекітілуі, 2004 жылы Қазақстан Республикасы «Мемлекеттік жастар саясаты туралы» заңның, Ел басының қолдауымен 2019 жылдың «Жастар» жылы  деп  қабылдануы жастардың өміріне ерекше мән берілетініне мысал болады. 
Ал, біз білім беріп жатқан түлектеріміздің барлығы келесі жылы осы «жастар» құрамына кіреді. Өз заманында Мағжан Жұмабаевтың айбатты арыстан, қайратты жолбарыс пен қанатты қыранға теңеген жастарымыздың бүгінгі сиқы қандай? Олар ертең артылған сенімнен шыға ала ма? Кемел келешек пен баянды болашақтың жарқын үлгісі бола ала ма? Жас буын өкілі болған соң, осы сауалдармен өзімді де күнделікті қамшылап отырамын. Өйтпегенде ше? Елбасы жүктеген стратегиялық міндеттерді жүзеге асыратын – басқа емес, біздер. Сондықтан, уақытты тиімді өткізіп, қоғамның дамуына үлес қосу керек. Осы орайда мен «Бүгінгі түлек-ертенгі жастар ел болашағы»  деп зерттеу жұмысымның тақырыбын алғанды жөн көрдім.
Өзектілігі: Уақыт сызығы жылжыған сайын жауаптар ғана емес, қойылар сұрақтар да ескіріп, қажетсізге айналады. Бүгін былай еді, ертең неге өзгеше болды деп шүйлігуге болмайды. Сондықтан үнемі жаңаруды қажет ететін мәселінің ең бастысы - жастар. Үнемі құрамы да өзгеріп отырады. Бүгінгі он үш жасар жас жеткіншек келер жылы жастар қатарына қосылады. Ал оларды бейімдеу мәселесі тіптен жолға қойылмаған.
 «Ұлтымыздың өзіндік кодын сақтап қалу үшін ұлттық салт-дәстүрлеріміз, тіліміз бен музыкамыз, әдебиетіміз бір сөзбен айтқанда ұлттық рухымыз бойымызда мәңгі қалуға тиіс». Қазіргі заманғы жастар қай қоғамда да құны кемімейтін мейірімділік, әділдік, шыдамдылық секілді адами құндылықтарды басты орынға қойса, нұр үстіне нұр болар еді. Ұлттың бүгіні мен келешегі – белсенді жастардың қолында дейтін болсақ, ұлттың рухани құндылықтарын бойына сіңірген ұрпақ ғана ел болашағын қалыптастыра алады. Жастар салауатты өмір салтын ұстанып, мемлекеттің индустриялық-инновациялық дамуына өз үлесін қосса, қоғамға пайдасын тигізіп, сапалы, терең білім алуды басты міндетіне айналдырса, онда келешегіміз кемел болары сөзсіз. Өз күш-жігерлері мен алған білімдерін еліміздің өркендеуіне жұмсайтын жастары бар зайырлы қоғам мақсатты межеге жетері анық [1] . 
Мақсатым: Жастардың ортақ әлеуметтік-рухани, мәдени портретін жасау арқылы олардың тұлғалық болмысын қалыптастыру.
Осы орайда алдыма келесі міндеттерді қойдым: 
Ø  Жастар деген кім? Оларға қандай миссия жүктеледі. Бүгінгі заманның жастары қандай болмақ?-деген сұрақтарға жауап іздеу;
Ø  Жастардың дүниетанымдық және рухани құндылықтары: қазіргі күйі, негізгі мәселелері» атты әлеуметтанулық зерттеу жүргізу: 
· Білім беруде, тәрбиеде ұлттық рухтың азаю себебін анықтау;
· Отан ұғымын «Өз елім» түсінігін жастардың бойынан анықтау;
·  «100 кітап» жобасы бойынша ұлттық көркем шығармалар оқи отырып, эссе жұмыстарын  жазу; 
· жастардың әлеуметтік желі арқылы діни сауттылығын анықтау;
· «әлеуметтік мүгедек-интернетке тәуелділікті» жастардың бойынан анықтау
Ø жастардың әлеуметтік-рухани портретін жасау;
 Жобаға қатысушылар: 14 жастан асқан мектеп оқушылары, 29 жасқа дейінгі әлеуметтік желідегі ата-аналар мен жастар, мектеп мұғалімдері,  мектеп психологі.
Жобаның қысқаша сипаттамасы: Жастар деген кім? Оларға қандай миссия жүктеледі. Бүгінгі заманның жастары қандай болмақ?
Еңбек адамының бейнесін жасауға тырысып жатқанда бүгінгі жастардың бейнесін білмей жас террористің бейнесін жасап тастағанымыз қалай? Осы тұрғыда бір жақты емес, мәселеге жан-жақты қараған дұрыс сияқты.
Қазақстанда қазіргі кезде 18миллионнан астам адам тұрады. 15-29 жас аралығындағы азаматтардың жалпы саны – 3 787 700 адам, немесе жалпы халық санының 25,7% -ын құрайды.
Мемлекет - жастарға барлық мәселеде қолдау білдіріп, мүмкіндіктер жасауда. Білім жүйесінде де гранттардың саны артқаны, шетелде оқуға жастардың қолжетімділігі, яғни қайда барып білім аламын, тәжірибе жинақтаймын десенде бәрі өзіне байланысты екендігі белгілі. Жастар ұйымдары мен құрылымдары да қызмет етуде. Оқы, ойындағы сәтті идеяларынды іске асыр. Қанша жерден еліне көңілін толмаса да, Қазақстандай елді ешқайдан іздеп таппайсың. Кезінде Ғ.Мүсірепов «өз туған еліннен артық ел де, жерде жоқ»,-деп басып айтқан. Бірақ келеңсіз жайлар қайдан шығуда бәрі дұрыс еді деу тағы да дұрыс болмас. Үлкен, қажетті мәселелер тек қағаз жүзінде қалып, шынайы келбетін таппауының өзі ірі олқылық [2].
Бүгінгі қоғамның өзгерген бейнесі туралы сөз қозғағанда, ендігінің құндылықтарын ертеңге жалғайтын жастардың келбеті алаңдататыны рас. «Қазіргі кезеңдегі жастардың дүниетанымдық және рухани құндылықтары: қазіргі күйі, негізгі басты мәселелері қандай, олардың ой-арманы мен қазіргі ұстанған бағытын көзқарасымен білу мақсатында 10-11 сынып оқушыларынан ашық хат алынды. Қосымша 3.
Қай кезді алып қарасаң да қоғамның қозғаушы күші жастар болып табылады. Өмірде ақ пен қара, жарық пен қараңғы, бар мен жоқ, әлсіз бен мықты, аласа мен биік сынды антонимдер қатар жүріп, қарама-қарсы болса да, айнымас серікке айналып кеткендей. Зерттеу нәтижесінде көрсеткендей әлі де жастарымыздың өмірге нақты қойылған  айқын мақсаттары қойылмаған, көбісі мамандық таңдауда өз-өзіне сенімсіз, ата-ананың қолдауының жеткіліксіздігі, ғаламторға тәуілділік және ең бастысы рухани жан дүниесіндегі өзгерісті ешбір зерттеуге қатысушы ашып жазбағаны байқалады. Жастық шақ – жігер қайраттың мол кезі, бойдағы жақсы қасиеттерді жарыққа шығарып қалатын кез. Ал, бұл ашық хат нәтижесінде көпшілігін материалдық жағдай алаңдататыны байқалды.
Сонымен қатар зерттеулердің нәтижесінде жастардың ортақ әлеуметтік-рухани, мәдени портретін жасауға бола ма? Зерттеу нәтижесін толықтыру мақсатында жастардың бейнесін қалыптастыруда психологиялық «Өзгені емес, өзіңізді жақсы білесіз бе? сауалнама алынды. Қосымша 4.
Жаңа заманның жастарының жаңа талаптарын елемеу уақыт ағымын ескермегенмен бірдей. Бұдан шығар қорытынды жастар арасындағы мәселелерді жіті қарасақ, төмендегідей мәселелерді тізімдеуге болады. Бұл жерде біз нақты статистикалық, я болмаса шетел тәжірибесімен салыстыру жүргізуді басты мақсат етпедік, өйткені өзімізде барды бағалай алуымыз, өзімізде жоқты жамай алуымыз қажет. Ең бастысы жастарымыздың ұлы дала рухына сусындап тік өсуін қаладық [3].
 «Қазіргі кезеңдегі жастардың дүниетанымдық және рухани құндылықтары: қазіргі күйі, негізгі мәселелері» атты әлеуметтанулық зерттеу жүргіздім. Сауалнамаға жынысы, жасы, ұлты, отбасылық жағдайы, балалары, білім деңгейі, жұмысбастылық түрі, діні, материалдық жағдайы, тұрғылықты жері бойынша 15 пен 29 аралығындағы түрлі топтарды қамтитын 100 респондент қатысты. 
Қоғамда болып жатқан өзгерістер экономикалық және әлеуметтік белсенділік үшін жаңа мүмкіндіктер алып келгенімен, жастар үшін дәстүрлі салаларда, соның ішінде, оқуын жалғастыру, мамандық алу, мамандық бойынша жұмыс табу және тағы басқа жағдайларда өзін-өзі көрсетуі қиынышылық туғызып отыр. Осы жағдайларға сәйкес, қоғамдағы өзгерістер бағыты жастардың өз өмірлік бағытындағы әлеуметтік тәжірибедегі өзгерістеріне тәуелді болады. Өмірлік құндылықтар жүйесі тұлғаның мазмұндық тұсын анықтайды. Бұл жүйе жас адамның қоршаған ортаға, өзге адамдарға, өз-өзіне қатысты көзқарасының негізін қалайды. Әрбір жас өзінің өмірлік қалыптасуын жеке әрі жауапты түрде таңдауы тиіс екендігі және мақсатқа ұмтылуышылық, екі және одан да көп тіл білу, шығармашылық еңбекте өзін көрсете білу, сондай-ақ, өз күшіне және жеке сәттілігіне бағытталу сынды қасиеттер тән екені белгілі болды. Жастар арасында өмірлік құндылықтарды анықтау мақсатындағы сауалнама нәтижесінде жастар болашақ мамандығының беделі мен білім беруіне баса назар аудармайтындығы анықталды. Қосымша 5. 
Сондай-ақ «Бүгінгінің жастары: қалыптасқан жағдай» әлеуметтік зерттеу сауалнамасы отбасы құндылықтарына денсаулық пен білім беру, бостандық, тәуелсіздік, махаббат, ақша және материалдық тұрақтылық сапасына арналды. Сауалнамаға қатысқан жастар бұл мәселелер төңірегінде әр түрлі көзқарас танытты. Басым көпшілігі өздерінің жастарды өз құрбыларының бойкүйездігі қатты қапаландырады екен. Оның өзіндік себептері де баршылық. Жас адамдардың көпшілігі бос уақыттарын теледидар көріп, интернетте өткізсе, санаулысы ғана таза ауада достармен серуендеп, туған-туыстармен бірге болады. Спортпен шұғылданып, кітап оқитындар сауалнамаға қатысқандардың 9,1 пайызы болып шықты. Тіпті сұхбаттасқан замандастарымыздың ішінде театрға, мұражайға мүлдем бармайтындары бар екен. 
Осы жағдайлар рухани құндылықтарға қызығушылық жастар арасында құлдырап бара жатқандығын көрсетпей ме? Соның ішінде жастардың 5 пайызы дүкен аралауды,   3 пайызы бильярд, казино мен боулинг ойнауды ұнататын көрінеді. Көпшілікті мазалап отырған мәселелердің бірі жастар арасындағы құқық бұзушылық. Осы жағдайды білу үшін жергілікті учаске инспекторларымен бірлесе отырып фокус-топтар құрылған болатын. 16 мен 22 жас аралығында сұралған жастардың ішінде өрімдей жас қыздардың жұдырықтасып, бопсалаушылықпен айналысатындықтары анықталды. Көріп отырғандай, сауалнама нәтижелері көңіл толтырарлықтай емес. Жоғарыда айтылған мәселелер бізді ойландыру қажет, себебі, ертеңгі күннің болашағы бүгінгі ұл-қыздар емес пе. Сол себепті жастардың тағдыры кімді болмасын бейжай қалдыруға тиісті емес. «Ұлт болам десең, бесігіңді түзе» дегендей қазақтың әр жанұясы өздерінің ұл-қыздарының тәуелсіз еліміздің тұлғалы азаматтары болып өсуіне мүдделілік танытуға тиіс [4].
Қазіргі жастар өз этникалық бірлігін отбасылық құндылықтар арқылы бағалап, таниды. Олар өз халқының тарихын, оның салт-дәстүрлерін біледі және өз бетінше танып-білуге ұмтылады. - Жастардың отанды сүюі қай деңгейде? Жалпы жастар үшін Отан деген не? - Өскелең ұрпақты патриоттық тәрбиелеуге, азаматтық бірегейлікті дамытуға байланысты мәселелер көбіне елдің дамуы мен оның жастар саясатын жүргізуіне байланысты. Қазіргі кезде жас ұрпақты патриоттық сезімде тәрбиелеу, оларды отансүйгіш-азамат ретінде қалыптастыру проблемасы ерекше өзекті мәселеге айналды. Дәстүр мен инновация арасында, соның ішінде әлеуметтік-мәдени ортада тепе-теңдікті сақтау ауадай қажет болып тұрған бүгінгі заманда осы мәселе аса маңызды [5]. 
Жастардың көпшілігі Отан ұғымын «Өз елім» түсінігімен байланыстырады. Өз елінің патриоты болу деген не? Бұл сұрақ барлық респонденттерге қойылды. Қосымша 6.
Әр халық ұрпағының қайырымды да адал, әділ де ержүрек, үлкенді құрметтеп, кішіге қамқор, ар ұяты мол елжанды болып өскенін қалайды. Ол үшін халық өзінің талай ғасырлар бойы жасап, әріден келе жатқан әдет-ғұрпына, салт-дәстүріне арқа сүйейді. Қазақстан Республикасының президенті Н.Ә.Назарбаевтың «Қазақстан Халқына Жолдауында» жас ұрпақты жауынгерлік, Отансүйгіштік рухта, ата-бабамыздың ерлік өнегесімен тәрбиелеуді мақсат етіп қойды. «100 кітап» жобасы аясында ұлттық көркем шығарманы талдай отырып, жүрек жарды өз ойларын эссе жазу арқылы жеткізу осының бір көрінісі болып табылады. Қосымша 7.
Жастар туралы сөз қозғағанда дін мәселесін айналып өте алмаймыз. Соны ескеріп, жастардың дінге деген көзқарасын қалай бейнелеуге болады? Қазақстанның қоғамдық атмосферасындағы әлеуметтік және идеологиялық түсінік қандай?-деген «инстаграм» әлеуметтік желі арқылы сауалнама жүргізген болатынмын. Сауалнама төмендегідей нәтижелерді көрсетті. Қосымша 8.
Қазақстанның зайырлылық қағидасына сай дін таңдау – әр адамның өз еркінде. Осы еркіндікті дұрыс түсінбейтін жастардың теріс ағымдардың ықпалына түсіп жатқанын айтпай кетуге болмайды. Діни білімі таяз жастар діннің не екенін, оның мақсатының қандай екенін жете түсінбегендіктен де осындай қателіктерге ұрынуда. Әлі оң мен солын танымаған, жақсылық мен жамандықты ажырата алмайтын жастарды теріс ағым өкілдері арам пиғылдарына пайдалануда. Мемлекеттің келешегі жастарға байланысты, сондықтан бұл құбылыс мемлекетке қауіп төндіреді.
Жастардың теріс ағымдардың шырмауына түсуінің басты себебі – жұмыссыздық пен діни сауатсыздық. Бұл қатардан жас буын өкілдерді ғана емес, ересек адамдарды да көруге болады. Теріс ағымдардың арбауына түсіп, діни көзқарасын өзгертіп жатқандар ертеден келе жатқан салт-дәстүрді теріске шығарып, ата-анасының берген тәрбиесін мойындамай, дәстүрлі болмысқа сай киінбей, қоғам ішінде іріткі тудырып жүр [6]. 
Ең негізгі мәселе жастардың рухани әлемі жұтаңдап барады. Мұны олардың қоғамдық жұмыстарға араласпауынан анық көруге болады. Нарық заманында өмір сүрген соң ба, бүгінде ешкім тегін жақсылық жасағысы келмейді. Бір мысал келтірейін, Америкада бір әжейдің ауыр жүктерін көтеріспек болып көмектескісі келген «Болашақ» бағдарламасымен оқып жатқан ауыл қазағының басы дауға қалған деседі. Әлгі мұны ұры деп ойлап, полиция бөлімшесіне шағым түсіріпті. Өйткені, ол жақтағылар қазақтың қанына сіңген адамгершілік қасиеттерден жұрдай екен. 
Тәрбиеге тірелгенде, тағы бір мәселенің шеті шығады. Қазір технология дамыған заманда телекөрсетілім аясы едәуір кеңейді. Шетелдік болсын, өзіміздің отандық телеарналарда кино мен хабарларды былай қоғанда, бағдарламалар мен ток-шоулардың неше түрі көбеюде. Олардың ішінде тәрбиелік мән-маңызы жоғы да бар. Бүгін бар, ертең ел есінде қалмайтын бір күндік бағдарламалар да кездеседі. Бірақ, бүгінгі қоғам олардың аражігін ажырата алады. Себебі, теледидар алдында отырған көрермен өте талғампаз. Егер телекөрсетілім қызықтырмаған жағдайда, керегіңді ғаламтор желісінен тауып алуыңа болады. Сондықтан, телеарна редакторлары жұртшылықтың назарын аудару үшін түрлі амал-айлаға барып жатады. Соның бір көрінісі – қазақ тіліне аударылған түрік, үнді, тай елдерінің телехикаялары [7]. 
Осы орайда бір ойландыратыны, өзге халықтың әдет-ғұрпын насихаттаған киноны көріп өскен ұрпақтан ертең қандай азамат шығады?! Өзіміздің ұлттық кодымызды танытатын телехикаялар неге түсірілмейді? Мәселен, жақында «Nur.kz» сайты үндістандық жоралғымен той өткізген қазақстандық жұп жөнінде хабарлаған болатын. Міне, бұл – сөзіміздің айқын дәлелі. Ендеше, теледидарға телмірген халық өзіне керегін, соның ішінде болашағына қажетін ғана алса деген тілекпен өзімнің жеке парақшамда қазақ фильмдеріне бір бөлім арнадым. 
Интернет Қарап отырсақ, көп жастарға «Әлеуметтік мүгедек» диагнозын қоюға болады. Бұл сөзді айтудан қорықпаймыз да. Швециядағы беделді университеттің докторы Аяд Рахван: «Әлеуметтік мүгедек – желіге өте тәуелді адам» деп көрсеткен. Бұл тіркесті қолданған алғашқылардың бірі – осы адам. Виртуалды өмірдің бояуына қанып бара жатқан белсінділер – жастар емес пе? Екіншіден, қазіргі жас-жеткіншектер моральді тұрғыдан әлсіз келген. Осыған төменде алынған сауалнама нәтижесі мыңда бір дәлел. Қосымша 9.
 Алдындағы тойтарысқа қарсы соққы беруді емес, бұғып, тығылып, кері айналып кетуді әдетке айналдырғандай. Әлемдік өрмек тордың өрмегіне шырмалып, адам айтқысыз іске баруда.  Байқасаңыз, имандылық, еңбек пен білім, теңдік пен шынайылық сынды ұлттық темірқазығымыздан айырылып бара жатқандаймыз. Шындығы – осы. Бұл себептер елге деген махаббаты азайтатын сыңайлы [8]. Ғабиден Мұстафин алқалы жиын үстінде: «Бүгін ұлтшылдықпен күресіп жатырмыз, ертең ұлтсыздықпен күресетін шығармыз», - деген екен. Ел тізгінін ұстар нағыз азамат болайық!
Қорытындылай келе, Жастық шақ – жігер қайраттың мол кезі, бойдағы жақсы қасиеттерді жарыққа шығарып қалатын кез, ол үшін талап керек. Замана өзгерді, уақыт ағымы өзгерді. Елдің болашағы, ертеңі мен тұтқасының функциясын бірдей атқаратын жастардың қазіргі портретін жасау арқылы олардың  қарама-қарсы мінезбен, көзқараспен, ақыл-ойымен әлеуметімізде бұлғағы мен бұралаңы көп тарам-тарам жолдарға бөлініп жатқан жастардың тұлғалық болмысын қалыптасқанын байқай аламыз. Қосымша 10.
Қазақ жастары - елдің болашағы. Қай кезде де халқымыз өзінің болашағы - жастар тәрбиесіне көңіл бөліп отырған. Ұлт пен ұлыстың аманатын арқалаған жас өскінді тәрбиелеудің жолдары мен амалдары да сан тарау [9].
[bookmark: _GoBack]Қоғамдағы бір топ, Баяғы қазақ атамның қарапайымдылығының ізі бірте-бірте жойылып барады. Күдікті һәм бейтаныстың көрсеткен бергі жағы мамық, арғы жағы тікенді жантақтай ойыншығына қызығып, еріп кететіндері тағы бар. Осы тұста «Қазақ та адам баласы ғой, көбі ақылсыздығынан азбайды, ақылдың сөзін ұғып аларлық жүректе жігер, қайрат, байлаулықтың жоқтығынан азады», - деген дана Абайдың айтқанын есіңізге түсіріңіз [10]. 
Дегенмен, бостандығымызды баянды етер болашақтың барыс жүрек, қырандай күшті, арыстандай айбатты, жолбарыстай қайраты бар жастарымыздың ел игілігі үшін атқарылып жатқан бастамалардың басы-қасында жүргені де көңіл қуантады. Білімді ұрпақ өсіру үшін, ең әуелі, сол мұғалімдеріміздің өзі білімді, парасатты, білікті болуы қажет. Сондықтан, болашақ ұстаз ретінде айтарым, әрбір өскелең ұрпақ жеке қабілетіне сай қоғамымыздан өз орнын табуы қажет.
«Жастар - болашаққа апаратын алтын көпір»,-дейді дана халқымыз. Әрбір қазақ жастары өздерін ұлтжандымын деп ұғынып, өн бойларында ұлттық намысты жоғары қоюы керек.  Қазақ жастары тәуелсіз еліміздің айқын мақсаттарымен жігерленіп, тек қана алға ұмтылуымыз қажет. Ел сенімін, үмітін ақтау біздің қолымызда.
Міне, осыған байланысты жастармен жан-жақты жүмыс түрлерін жүргізіп, әр түрлі сұрақтарға жауап алысыпы, тәжірибе алмасу мақсатында сайт парақшамды ашуымды жөн көрдім. 

ӘДЕБИЕТ
1. Әбдірайымова Г.С. / Жастар социологиясы: Оқу құралы — Алматы, 2008. — 256 б.
2. Нысанбаев Ә.Н. Егемендікке ие болу мен нығаюы жағдайындағы қоғамдық сананың эволюциясы және жаңа құндылықтар жүйесінің қалыптасуы// Тәуелсіз Қазақстан философиясы. Астана: Аударма, 2017.-544б
3. https://vk.com/away.php?to=http%3A%2F%2Fkisi.kz%2Fkk%2Fcategories%2Fsayasi- «Қазақстан жастары және патироттық сезім» Болат Тлепов
4. http://old.osdp.info/index.php/o-am-zh-ne-sayasat/item/317-babam-ratov-dauren-zhastar-problemasy-bolasha-ty-problemasy Дәурен Бабамұратов «Жастар проблемасы – болашақ проблемасы»
5. Агафанов А.Н, Менлибаев К.Н. Социальная работа с молодежью: Учебное пособие.-Караганда: Издаетльство КарГУ, 2003г.
6. http://testent.ru/load/studentu/sociologija/zhastar_subm_denieti/50-1-0-2586 «Жастар субмәдениеті»
7. Жаңа ғасыр — жастардың қолында. // Астана Ақшамы, 2002, 27 шілде.
8. http://yvision.kz/post/556012 «Айқын» 2014ж 3сәуір.«Жастар проблемасы тереңде жатыр » Ұласбек Сәдібеков.
9. Тест для подростков [электронды ресурс] http: //womanadvice.ru/testy-dlya-podrostkov/
10. Л. А. Оразбаева Жасөспірім жастағы психологиялық ерекшеліктері және өзгерістері [электронды ресурс] 




Қосымша 1.
Шығармашылық конкурстарға қатысу және кәсіби жетістіктері туралы мәлімет

	Қатысқан іс-шараның тақырыбы
	Уақыты
	Нәтижесі

	1. 
	«Инфоурок» халықаралық олимпиадаға оқушыларды белсенді қатыстырғаны үшін (халықаралық)
	2015
	Алғыс хат

	2. 
	«Инфоурок» халықаралық дистанционды олимпиада (Ракишева Гульден Бейсенхановна )
	2015
	2-орын
Диплом 

	3. 
	«Инфоурок» халықаралық дистанционды олимпиада (Мухамтеканова Аяужан Ринатовна )
	2015
	2-орын
Диплом 

	8. 
	«Сәлеметсіңдер ме, құстар» жалпықалалық экологиялық-орнитологиялық акциясына қатысқаны үшін
	2015
	Сертификат 

	9.
	«Құстарға көмектесейік» қалалық экологиялық-орнитологиялық акциясына белсенді қатысқаны үшін
	2016
	2-орын

	10.
	«Фитодизайн -2015» атты жас  фитодизайнер-экологтардың қалалық фестиваліне қатысқаны үшін 
	2015
	Сертификат 

	11.
	Республикалық дистанционды олимпиадаға биология пәнінен қатысқаны үшін (Жумашева Альбина)
	2016 
	Сертификат 

	12.
	Өңірлік «Жас биологтар турниріне»қатысқаны үшін (Ниязбекова Т., Алтынбек Б., Нарзильдаева Ж., Хамитов Б., Досанова М.,)
	19-20 ақпан
	2-орын

	13.
	Ғылыми жоба (қалалық)
	2017
	1-орын

	14.
	Мектепішілік ғылыми жоба сайысы (Сағиева Дана)
	2016 
	2-орын
Грамота

	15.
	Биология пән олимпиадасы
	2017
	3-орын

	16.

	Биология пән олимпиадасы
	2018
	3-орын

	17.
	Ғылыми жоба (қалалық)
	2018
	3-орын

	18
	Мектеп бойынша ғылыми жоба жетекшісі
	2015-2019
	Жыл көлемінде

	19
	«Үздік жас педагог-2018»
	2017-2018
	 Медаль

	20
	«Үздік жас педагог-2018»
	2017-2018
	 куәлік

	21
	«ҰБТ-ға дайындаудағы тиімді әдіс-тәсілдерді АКТ-ы арқылы қолдану»  атты шебер-сынып, (облыс көлемінде)
	2015-2016
	

	22
	«ҰБТ-ға оқушыларды белсенді дайындағаны үшін»
	2015-2017
	Алғыс хат







Қосымша 2.
Жеке парақшамның көрінісі
https://agerke89.wixsite.com/mysite

Қосымша 3. 
«Қазіргі кезеңдегі жастардың дүниетанымдық және рухани құндылықтары: қазіргі күйі, негізгі басты мәселелері қандай, олардың ой-арманы мен қазіргі ұстанған бағытын көзқарасымен білу мақсатында 10-11 сынып оқушыларынан алынған  ашық хат

Қосымша 4.
Өзгені емес, өзіңізді жақсы білесіз бе?
Бұл тестіден өту үшін логиканы уақытша ұмытыңыз. Берілген сұрақтарға еш ойланбастан, ойыңызға бірінші келген жауаптарды жазып отырсаңыз жеткілікті. Сонымен, бастайық.

1. Елестетіңіз, сіз біреумен орманда келе жатырсыз? Ол кім болуы мүмкін?
2. Сіз орманда келе жатырсыз, жақын тұстан аң көрдіңіз. Ол қандай аң болуы мүмкін?
3. Ол аңмен бетпе-бет жолыққанда, сіздің әрекетіңіз қандай болды?
4. Орманмен жүріп келе жатып, ашық алаңқайға қарай шықтыңыз, ал ол жерде сіздің арманыңыздағы үй тұр. Оның көлемін қалай сипаттар едіңіз?
5. Сіздің арманыңыздағы үй қоршалған ба?
6. Үйдің ішіне, одан ары ас бөлмеге кіресіз. Тамақ ішетін үстелдің үстіне назар аударыңыз. Оның үстінен және айналасынан не көріп тұрсыз?
7. Сіз үйдің артқы есігі арқылы сыртқа шықтыңыз, дәл алдыңызда шөптің үстінде тостаған жатыр. Оның материалы қандай?
8. Сіз ол затты көрген кезде не істедіңіз?
9. Үй ауласының сыртына шықсаңыз, алдыңызда су ағып жатыр. Ол қандай су болды екен?
10. Сіз ол судың арғы бетіне қалай өтер едіңіз?
Ойыңызға бірінші келген жауаптарды түртіп алды деп ойлаймыз. Ендеше, сол сұрақтардың астарында нендей ой жатыр екен, соған көшелік:
1. Сіздің қасыңызда келе жатқан адам – өміріңіздегі ең маңызды адам.
2. Ал көрген аңның үлкен-кішілігі сіздің ішіңіздегі, санаңыздағы проблемалардың көлемімен сәйкес келеді.  Аңның көлемі үлкен болған сайын, сізге өмір сүру ауыр деген сөз.
3. Ал онымен жолыққандағы іс-қимылыңыз проблемалаңыздың шешу жолыңызды көрсетеді (агрессивті, пассивті немесе қашып кету).
4. Үйдің көлемі – амбицияңыздың көлемі. Егер ол тым үлкен болса,  өмірден өте көп нәрсе күтесіз.
5. Егер арманыңыздағы үй қоршаусыз болса, сіз ашық, еркін адамсыз. Қоршалған үй ішкі әлеміңізді құпия сақтайтыңызды, басқалардың да өміріне рұқсатсыз кірігіп кетпейтіңізді білдіреді.
6.  Егер ас бөлмеде адамдарды, тамақты елестетпесеңіз, үстелде ештеңе болмаса – сіз іштей бақытсыз жансыз.
7. Материалдың сапасы сіздің отбасыңызға деген қарым-қатынасыңызды білдіреді. Шыны? Қағаз стақан? Онда, отбасыңыз үшін алаңдауға негіз бар. Ал тостаған темір не фарфор болса, сізге уайымдайтын ештеңе жоқ.
8. Сіздің іс-қимылыңыз, 1 сұрақтағы адаммен тікелей байланысты.
9. Судың көлемі сіздің сексуалды тәбетіңізге байланысты.
10. Арғы жағаға қаншалықты «су» болып өтсеңіз, сіздің өміріңізде жақын қарым-қатынастың соншалықты маңызы бар деген сөз.
Нәтижесі:
50-79 балл жинаған жағдайда, ата-анаға дереу интернеттің бала және отбасы өміріне үлкен әсері бар екенін ескеру керек. 80 немесе одан жоғары балл жинаған жағдайда, балаңызда интернет-тәуелділіктің болу ықтималдылығы өте жоғары. Бұл жағдайда, сізге арнайы маман кеңесі қажет.






Қосымша 5.

«Қазіргі кезеңдегі жастардың дүниетанымдық және рухани құндылықтары: қазіргі күйі, негізгі мәселелері» атты әлеуметтанулық зерттеу


Жастар арасында өмірлік құндылықтардың ішінде
1. «Өзінің және жақындарының денсаулығы (29%-ы бұл өлшемді ең маңызды деп көрсеткендер)» 
2. «Отбасылық бақыт (21%)» болғаны өте қуантарлық жай.
3. Айта кетерлік жайт, жастардың басым бөлігі мақсатқа жетуде өзіне ғана сенсе (15%)
4. өзіне және жақын достарына сенетіндер саны да жоғарғы көрсеткішке (10%) ие.
5. Мамандықтың шын ұнатып таңдау бойынша 5% ға ие. 
6.  «Байлыққа қол жеткізу мен өз елінің көркеюі (49%); 
Ортақ көрсеткіші төменгі диаграммада көрсетілген:
 



























Қосымша 6.

Отан ұғымын «Өз елім» түсінігімен байланыстырады. Өз елінің патриоты болу деген не? 
Бұл сұрақ барлық респонденттерге қойылды.








Жауап нәтижесі бойынша,
 52,6% жастар өз елінің патриоты болу деп «Өз Отаныңды сүйіп, оған адал болу» десе, 27,6%-ы «Өз елінің тарихы мен өткенін сыйлау», 13,1%-ы «Өз елінің мәдениетіне құрметпен қарау» деп көрсетті. Жастардың көпшілігі 30%-ы «Барлық жастар өз елінің патриоты болуға талпынуы қажет» деп санайды.























Қосымша 7.

Отансүйгіштік рухта, ата-бабамыздың ерлік өнегесімен тәрбиелеуді мақсат етіп қойды. «100 кітап» жобасы аясында ұлттық көркем шығарманы талдай отырып, жүрек жарды өз ойларын эссе жазу арқылы жеткізу осының бір көрінісі болып табылады

Қосымша 8.
Жастардың дінге деген көзқарасын қалай бейнелеуге болады? Қазақстанның қоғамдық атмосферасындағы әлеуметтік және идеологиялық түсінік қандай?-деген «инстаграм» әлеуметтік желі арқылы сауалнама

[image: http://abai.kz/upload/images/c5456c328b9ce6dd20538a4b26bda265.png]
Біздің сауалнамамызға еліміздің барлық аймағынан ұзын-саны 700 адам қатысты. Респонденттердің 69 пайызы 18-25 жас аралығындағы жастар болса, тағы 19 пайызы 25 пен 35 жас аралығындағы азаматтар болған. Қалған 12 пайыз дауыс берушілер 35-45 және одан жоғары жастағы азаматтар екен.

[image: http://abai.kz/upload/images/048dba5bb033576c7f4dd50caf8230c0.png]

Сондай-ақ, дауыс берушілердің 83 пайызы Ислам дінінің өкілі болса, 10 пайыз респондент – Христиан дінін ұстанушылар, тағы 7 пайызы – өзге дін өкілдері екендіктерін көрсеткен.

[image: http://abai.kz/upload/images/ef214ab561c53aa732f6fa9daad98e34.png]
«Сіздің дінге деген көзқарасыңыз қандай» деген сауалнаманың үшінші сұрағына келгенде респонденттердің 71 пайыздан астамы «Дінді берік ұстанамын, (мешіт, шіркеу немесе ғибадатханаларға) жиі барып тұрамын» деп жауап берген. Бұл өз кезегінде еліміздегі жастардың дінге деген көзқарасын анық аңғартады. Яғни, дауыс берушілердің басым бөлігі Ислам дінінің өкілі және олардың 18 бен 25 жас аралығындағы азаматтар мен азаматшалар екенін жоғарыда атап өттік. Демек, еліміздегі жастардың дені діни орындарға жиі барып тұрады.  Ал тағы 21 пайыз дауыс берушілер «дінді ұстанамын, бірақ діни орындарға бармаймын» деп жауап берген. Қалған 8 пайыз дауыс берушілер  дінге сенбейтіндіктерін немесе діни топтардан аулақ жүруге тырысатынын айтқан.

[image: http://abai.kz/upload/images/de309100bb86dd00702666c200cd4242.png]
Рас, жастардың көзқарасында  діннің бүгінгі қоғамдағы рөлі қандай болуы керек деген заңды сұрақ бар. Біздің сауалнамамызға қатысқан 700 респонденттің 56 пайызы «Діннің қоғамдағы рөлі үлкен. Себебі ол қоғамдағы тетікті реттеуші функция атқарады» деп жауап берген.  30 пайыз  сауалнама дауыс берушілері керісінше, діннің (діни топтардың) еліміздің саяси және қоғамдық өмірінен алшақ болуы керектігін айтыпты. Дәл осы сұраққа келгенде 14 пайыз респондент «жауап бере алмаймын» деген. Демек, еліміздегі дәстүрлі және дәстүрлі емес дінді ұстанушылардың сәл басым дауысы дінді мемлекеттің идеологиялық реттеуші құрылымы деп танып, оны қоғамдық ортадан бөліп қарауға болмайтындығын айтса, соңғы оқиғалардың негізінде дінге деген көзқарастары екіге жарылған.

[image: http://abai.kz/upload/images/987213fdfd81e6a5c95723107696b69c.png]

Біздің сауалнаманың бесінші сұрағы: Сіздің діни ағымдарға деген көзқарасыңыз қандай? Аноноимді түрде жүргізілген біздің сауалнамаға қатысушы 700 респонденттің 75 пайызы елімізде діни ағымдардың  (радикалдық, ағартушылық, экстримистік, мәдени т.б.) жұмыс жасауына түбегейлі қарсы екендіктерін білдірген. Ал дауыс берушілердің 6 пайызы керісінше, діни ағымдардың насихаттық жұмысын қолдайды екен. Ал 19 пайыз дауыс берушілер «жауап бере алмаймын» депті.
Әлеуметтік сауалнама қорытындысы бойынша, еліміздегі жастар арасында діни ағымға емес, «дінге» деген қызығушылық басым екенін аңғаруға болады. Тіпті сауалнамаға қатысушылардың дені 18 бен 25 жас аралығындағы жастар болған. Десек те, біз емес, Қазақстанның ресми органдары жүргізген сараптамаға сүйенсек, жастар арасындағы дінге деген қызығушылық 100 пайыз Хақ Құдайға сенімнен емес, дінді ұстанып, сақал қою, арабтық киім үлгілерін киіну секілді сәндік қызығушылықтан туындайтынын аңғаруға әбден болады. Сонымен қатар, еліміздегі діни мерекелердің ішінде Батыс мәдениетінен сіңісіп кеткен «Валентин күні» секілді жастар арасында сұранысқа ие мерекелер де айтарлықтай ықпал ететіні рас.   Дәстүрлі дінге қайшы ағымдарды қоғамда деструктивті немесе теріс пиғылды діни ағымдар деп атайды. Кешегі Ақтөбедегі лаңкестік оқиғаны жасаушылар да дәл осы топтың өкілдері екенін жоғарыда айттық. Деструктивті дегеннің өзі латын тілінен аударғанда «құлату», «қалыптасқан жүйені бұзу» деген мағынаны білдіреді. Қазақстанның құзырлы органдары атап көрсеткендей олар мемлекеттік билік жүйесін бұзып жібермек болған-мыс. Олардың басым көпшілігі жастар екені тағы рас.








Қосымша 9.
«Әлеуметтік мүгедек – желіге өте тәуелділік» сауалнамасы
Жауаптар 5 баллдық жүйемен есептеледі. Тек шын жауап беруіңіз қажет, себебі, сіз үшін маңызды:
1) Сіздің балаңыз  желіде шектеу қойған уақытыңызды бұзады ма?
1)Анда-санда   2)Кейде   3)Жиі   4)Өте жиі   5)Әрқашан
2) Сіздің балаңыз интернетте отыру арқылы үй жұмыстарын ұмытып кете ма?
1)Анда-санда   2)Кейде   3)Жиі   4)Өте жиі   5)Әрқашан
3) Сіздің балаңыз отбасымен өткізетін уақытты желіге айырбастайды ма?
1)Анда-санда   2)Кейде   3)Жиі   4)Өте жиі   5)Әрқашан
4) Сіздің балаңыз желі арқылы жаңа достар табады ма?
1)Анда-санда   2)Кейде   3)Жиі   4)Өте жиі   5)Әрқашан
5) Балаңыздың желіде отыратын уақытына  шағымданасыз ба?
1)Анда-санда   2)Кейде   3)Жиі   4)Өте жиі   5)Әрқашан
6) Балаңыздың желі себепті сабағында үлгерімі нашар ма?
1)Анда-санда   2)Кейде   3)Жиі   4)Өте жиі   5)Әрқашан
7) Балаңыз бір нәрсе істеуден бұрын электрондық поштасын тексере ма?
1)Анда-санда   2)Кейде   3)Жиі   4)Өте жиі   5)Әрқашан
8) Сіздің балаңыз желідегі қарым-қатынасты шын өмірдегі араласуға айырбастайды ма?
1)Анда-санда   2)Кейде   3)Жиі   4)Өте жиі   5)Әрқашан
9) Сіздің балаңыз желіде не істегені туралы айтуға қарсыласып немесе қымсына ма?
1)Анда-санда   2)Кейде   3)Жиі   4)Өте жиі   5)Әрқашан
10) Балаңызды сіздің қойған шектеуге қарамастан, желіде отырған жерінен ұстап алдыңыз ба?
1)Анда-санда   2)Кейде   3)Жиі   4)Өте жиі   5)Әрқашан
11) Балаңыз өз бөлмесінде компьютер басында отырады ма?
1)Анда-санда   2)Кейде   3)Жиі   4)Өте жиі   5)Әрқашан
12) Сіздің балаңыз желідегі жаңа достарынан қоңыраулар қабылдай ма?
1)Анда-санда   2)Кейде   3)Жиі   4)Өте жиі   5)Әрқашан
13) Сіздің балаңыз желіде отырған кезде мазаласаңыз, ашуланып немесе жынданады ма?
1)Анда-санда   2)Кейде   3)Жиі   4)Өте жиі   5)Әрқашан
14) Сіздің балаңыз желіде отырған кезде шаршаулы көріне ма?
1)Анда-санда   2)Кейде   3)Жиі   4)Өте жиі   5)Әрқашан
15) Сіздің балаңыз желісіз шыдай ала ма? 1)Анда-санда   2)Кейде   3)Жиі   4)Өте жиі   5)Әрқашан
16) Сіздің балаңыз оны интернетте өткізген уақыты үшін ұрысқаныңызда, ашуланады ма?
1)Анда-санда   2)Кейде   3)Жиі   4)Өте жиі   5)Әрқашан
17) Сіздің балаңыз бұрынғы сүйікті істерін желіге айырбастайды ма?
1)Анда-санда   2)Кейде   3)Жиі   4)Өте жиі   5)Әрқашан
18) Балаңыз желі уақытына шектеу қойған кезде, түрі өзгеріп айқайлайды ма?
1)Анда-санда   2)Кейде   3)Жиі   4)Өте жиі   5)Әрқашан
19) Балаңыз достарымен қыдыруды желіге айырбастайды ма?
1)Анда-санда   2)Кейде   3)Жиі   4)Өте жиі   5)Әрқашан
20) Балаңыздың желі сыртындағы көңіл-күйі төмендігін, желіге оралғаннан соң лезде көтеріліп кеткенін байқадыңыз ба? 1)Анда-санда   2)Кейде   3)Жиі   4)Өте жиі   5)Әрқашан. Төмендегі диаграмма көрсеткіш нәтижесі:


Қосымша 10.

Қазіргі жастардың портреті мен тұлғалық юолмысына тән ерекшеліктер

	                                      Мықты жағы
Жастық шақ – жігер қайраттың мол кезі, бойдағы жақсы қасиеттерді жарыққа шығарып қалатын кез.
Жаңа инновациялық технологияларды тез арада меңгеру:
Логикалық ойлауы фантазиялық әлемі жақсы дамыған;

Әлсіз жағы
Арзан атаққа құмар
екіншісі өмірлік сапары басталмай жатып-ақ түңіліп, қараңғы түнекке кіріп барады. Өзінің қолынан келмегенді өзгеден көріп, өмір сүруін қиындатып, жегідей жеп, мәнсіз өмір кешуде. Бос мақтанға еріп, тән азығына шөлін қандырып, өзін-өзі шамадан тыс бағалауға көшті. Бос уакыттарының көптігі;












                                               



Қауіп-қатер
Ата-ананың баласымен ой бөліспеуі, көңілдерін аудармауы;
Өткен өміріндегі кемшіліктер мен күйзелістер
Жастар психологиясының тұрақсыздығы;
Қоғамда өз орнын таба алмауы
Құндылықтарынң тез өзгеруі;
Білім мен дін сауаттылығының төмендігі;
Криминалды топтарға жастардың қызығушылығы;
Жұмыссыздыңтың белең алуы;
Нашақорлық пен маскүнемдіктің кең етек алуы






Мүмкіндіктер
Мемлекет тарапынан жастарды қолдау үшін жасалып отырған «Жасыл ел», «Жастар кадрлық резервi», «Дипломмен ауылға», «Серпін-2050», «Қолжетімді баспана – 2020» және тағы да басқа бағдарламалар бар. Мәдени орындар мен спорт кешендерінің қол жетімді болуы.Жастар табанды еңбек етіп, елімізде болып жатқан оңды үрдістерге белсене қатысуы арқылы ғана жетістікке қол жеткізіп, биіктерге көтерілуге болатынын түсінуі маңызды

